
				এই পাতাটির মুদ্রণ সংশোধন করা প্রয়োজন। 
8ミ
সেদিন কি তুমি এসেছিলে, গে
o সে কি তুমি, মোর সভাতে ?
হাতে ছিল তব বঁশি, অধরে অবাক হাসি,
সেদিন ফাগুন মেতে উঠেছিল
মদ-বিহবল শোভাতে ।
সে কি তুমি, ওগো, তুমি এসেছিলে
সেদিন নবীন প্রভাতে,— নব-যৌবন-সভাতে ?
সেদিন আমার যত কাজ ছিল
4.) সব কাজ তুমি ভুলালে।
খেলিলে সে কোন খেলা, কোথা কেটে গেল বেলা,
ঢেউ দিয়ে দিয়ে হৃদয়ে আমার
রক্ত-কমল দুলালে।
পুলকিত মোর পরাণে তোমার
বিলোল নয়ন বুলালে,— সব কাজ মোর ভুলালে ।

